
ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության 2015 թվականի պետական բյուջեում և Հայաստանի Հանրապետության կառավարության 2014 թվականի դեկտեմբերի 18-ի N 1515-ն որոշման մեջ  փոփոխություններ և լրացումներ կատարելու մասին

1.Անհրաժեշտությունը պայմանավորված է ոստիկանության գործունեության բնագավառում իրականացվող բարեփոխումների ծրագրային միջոցառումների շարունակականությունն ապահովելու հանգամանքով: 
2.Ընթացիկ իրավիճակը և խնդիրները.
ՀՀ կառավարության 2015թ.-ի հուլիսի 30-ի N 871-Ն որոշմամբ հաստատված ՀՀ ոստիկանության գործունեության ոլորտում 2015-2017 թթ. բարեփոխումների ծրագրով համայնքային ոստիկանության գործունեության ընդլայնման նպատակով նախատեսվում է ստեղծել համայնքային ոստիկանության հենակետեր (որոշման 2-րդ հավելվածով սահմանված ժամանակացույցի 1-ին կետ): Այդ նպատակով ոստիկանության ընթացիկ տարվա 05. «ՀՀ կառավարությանն առընթեր ոստիկանության ստորաբաժանումների կողմից ՀՀ անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում»  ծրագրով նախատեսվել է ոստիկանության թվով 6 հենակետի (2-ը` Երևանում, 4-ը՝ մարզերում) կառուցում, 140.4 մլն. դրամ ընդհանուր գումարով: Սահմանված կարգով անցկացված մրցույթի արդյունքում այդ հենակետերի կառուցման պայմանագրային ընդհանուր գումարը կազմել է 122.9 մլն. դրամ կամ տնտեսվել է  17.5 մլն. դրամ, 12.5 %:
Տնտեսված միջոցների հաշվին նախատեսվում է  Շիրակի մարզային վարչության Գյումրու  ոստիկանության բաժնին կից կառուցել ոստիկանության հենակետ` 14.0 մլն. դրամ գումարով և կահավորել այն գրասենյակային համապատասխան գույքով և տեխնիկայով, այդ նպատակով հատկացնելով 2.0 մլն. դրամ, 0.7 մլն. դրամը ուղղվում է տեխնիկական և հեղինակային հսկողության ծառայությունների ձեռքբերմանը և այլն:
Հաշվի առնելով, որ հենակետի կառուցման աշխատանքների ավարտը նախատեսվում իրականացնել մինչև ս/թ-ի տարեվերջ, ուստի առաջարկվում է նշված շինարարության աշխատանքների, ինչպես նաև տեխնիկական հսկողության ծառայությունների ձեռքբերումներն  իրականացնել <<ԲԸՀ>> գնման ձևով, իսկ հեղինակային հսկողության ծառայությունների գնումները՝ <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի 168-Ն որոշմամբ հաստատված կարգի 25-րդ կետի 5-րդ ենթակետի 7-րդ տողը՝ քաղաքաշինական փաստաթղթեր մշակողների հեղինակային հսկողություն :
3. Կարգավորման նպատակը և բնույթը.
Համայնքային ոստիկանության գործունեության ընդլայնում: 
4. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանության պետական պահպանության գլխավոր, ֆինանսաբյուջետային և իրավաբանական վարչություններ։
5. Ակնկալվող արդյունքը. 
Համայնքային ոստիկանության աշխատանքի արդյունավետության բարձրացում:
[bookmark: _GoBack]ՀՀ ոստիկանություն
